次釋第六通別六妙門
【原文】（列於ppt044）
【復次云何於數息中。入緣覺道
  行者求自然惠。
    樂獨善寂。深知諸法因緣。
  當數息時。即知數息之念即是有支。
    有緣取。取緣愛愛緣受。受緣觸。
  觸緣六入。六入緣名色。名色緣識。
  識緣行。行緣無明。】（1）

（補充：
《法華經》譬喻品曰：
「若有眾生，從佛世尊聞法信受，
  慇懃精進，求自然慧，獨樂善寂，
  深知諸法因緣，是名辟支佛乘。…。」
「如彼諸子為求鹿車，出於火宅。」）（2）

【原文】（列於ppt044）
【復觀此息念之有。名善有為業。
有善因緣。必定能感未來世人天受。
受因緣故。必有老死憂悲苦惱。
  三世因緣。生死無際。輪轉不息。
本無有生。亦無有死。
  不善思惟心行所造。
若知無明體性本自不有。
  妄想因緣和合而生。無所有故。
假名無明。無明尚爾。亦不可得。】（3）
（補充：
《金光明經》原文說：
  「本無有生，亦無和合，不善思惟，心行所造。」（4）
金碧峰禪師詩：
  若人欲拿金碧峰，除非鐵鍊鎖虛空；
  虛空若能鎖得住，再來拿我金碧峰。（5）
道悅禪師勸岳飛將軍出家說：
  歲底不足，謹防天哭，
  奉下兩點，將人毒害。（6）
道悅禪師聚眾陞堂說：
  何立自南來，我往西方走；
  不是法力大，幾乎落他手。（7）
古人說：
  在生之時不孝敬，死後何勞哭鬼神。（8）
永嘉禪師說：
  無明實性即法性，幻化空身即法身。）（9）

【原文】（列於ppt044）
  【當知行等諸因緣法。皆無根本。
既無行等因緣。豈有今之數息之實。
爾時行者。深知數息屬因緣空無自性。
不受不著。不念不分別。
心如虛空。寂然不動。
豁然無漏心生成緣覺道。】（1）
（補充：
《楞嚴經》中，佛言：
「一切眾生，從無始來，
    種種顛倒，業種自然，如惡叉聚。
  諸修行人，不能得成無上菩提，
    乃至別成聲聞、緣覺及成外道、
    諸天魔王及魔眷屬，
    皆由不知二種根本，錯亂修習。」（2）

